
iborat boʻlmoqda. Bu borada eng muvaffaqiyatli firmalar va iqtisodiy tizimlarni rivojlantirish 

amaliyoti shuni koʻrsatadiki, iqtisodiy oʻsishning eng samarali shakli klaster mexanizmi 

nazariyasi hisoblanadi. Mamlakatlarda raqobatbardosh iqtisodiy klasterlarni yaratish jahon 

iqtisodiyoti globallashuvining umumiy qonuniyatlari bilan belgilanadi. Ular yangi jahon 

iqtisodiy munosabatlarining shakllanishi va uning tarkibida har bir davlat, mintaqa va alohida 

korxonaning oʻziga xos mavqeyini belgilaydi. 

Shuningdek, klaster strategiyalarini amalga oshirish asosida milliy iqtisodiyotning 

raqobatbardoshligini oshirish gʻoyasi yotadi. Bu borada Oʻzbekiston Respublikasi 

Prezidentining qabul qilingan 2017-2021-yillarda Oʻzbekiston Respublikasini 

rivojlantirishning beshta ustuvor yoʻnalish boʻyicha Harakatlar strategiyasida [9] ham 

mamlakat iqtisodiyotining raqobatbardoshligini oshirish maqsadida belgilangan ustuvor 

yoʻnalishlarda klaster tizimini tashkil etish boʻyicha bajariladigan ishlar muhim ahamiyat kasb 

etadigan. Unga asosan, iqtisodiyotni modernizatsiya qilishning “adekvat” vositasi sifatida 

klaster biznesini tashkil etish modelidan foydalaniladi. Chunki, klasterlashtirish 

raqobatbardoshlikni kuchaytirish va innovatsiyalarni jadallashtirish jarayonlari oʻrtasidagi 

bogʻlanishni taʼminlab, global raqobat taʼsiriga dosh bera oladigan, milliy va mintaqaviy 

rivojlanish talablariga javob beradi. 

Tadqiqot metodologiyasi. Ushbu tadqiqotda tadqiqotning kuzatish, tahlil, sintez, 

mantiqiy fikrlash, iqtisodiy tahlil, qiyosiy tahlil usullaridan foydalanildi. 

Adabiyotlar tahlili. Klaster yondashuvi alohida mintaqa yoki tarmoqning, shuningdek, 

butun davlatni raqobatbardoshligini oshirishga imkon beradigan yangi boshqaruv 

texnologiyasidir. Ushbu tushunchaga olimlar tomonidan turlicha taʼrif berilgan. Xususan, gʻarb 

adabiyotida klaster tushunchasini iqtisodiy nazariyaga Maykl Porter kiritgan: “Klaster — bu 

oʻzaro bogʻlangan kompaniyalar, ixtisoslashgan yetkazib beruvchilar, xizmat koʻrsatuvchi 

provayderlar, tegishli tarmoqlardagi firmalar, shuningdek, ularning faoliyati bilan bogʻliq 

boʻlgan tashkilotlarning geografik jihatdan toʻplangan guruhidir [3]. Masalan, universitetlar, 

standartlashtirish agentliklari, shuningdek, savdo birlashmalari turli sohalarda raqobatlashadi, 

lekin ayni paytda birgalikda ishlaydi. 

Klasterning oʻziga xos xususiyati maqsadli tadbirkorlik faoliyatidir. Klaster doirasida 

ishlab chiqarish, innovatsion biznes, mahsulot sifatini kompleks boshqarish, sotishdan keyingi 

xizmat koʻrsatish birlashtiriladi. Tadbirkorlar, davlat organlari, investitsiya va innovatsion 

faoliyat subyektlarining saʼy-harakatlarini maʼlum bir hududda birlashtirish sezilarli 

raqobatdosh ustunliklarni beradi, ishlab chiqarish va bozor jarayonlarini ratsionalizatsiya 

qilishga, xatarlarni qayta taqsimlashga va tez oʻzgaruvchan sharoitlarda zarur boʻlgan 

moslashuvchan siyosatni amalga oshirishga yordam beradi. Eng rivojlangan klasterlar beshta 

asosiy xususiyatga ega boʻlib, ularning dastlabki uchtasini klasterlarni shakllantirishning 

boshlangʻich sharti boʻlib hisoblanadi [5]: 

- raqobatbardosh korxonalar mavjudligi; 

- mintaqada raqobatbardosh ustunliklarni mavjudligi; 

- yaqinlikning geografik konsentratsiyasi; 

- ishtirokchilarning keng doirasini mavjudligi; 

- klaster aʼzolari oʻrtasidagi aloqalar va taʼsirlar mavjudligi.  

Klasterlarni shakllantirishdan maqsad — shahar, tuman va viloyat ichida joylashgan bir 

xil soha korxonalarini va ular bilan yagona texnologik zanjirda boʻlgan taʼlim, ilmiy, injiniring, 

konsalting, standartlashtirish, sertifikatlashtirish va boshqa xizmatlarni uygʻunlashtirish 

innovatsion ishlab chiqarishni tashkil etish asosida raqobatbardosh tovarlar yaratishga 

yoʻnaltirishdan iboratdir. Bunda aholini ish bilan taʼminlashdek muhim jihat ham oʻzini 

namoyon etadi. “Klaster” atamasi fransuzcha soʻz boʻlib, oʻzbekcha tarjimasi “bogʻlam”, “guruh”, 

“toʻplanish” maʼnolarini beradi [7]. 

“Klaster” nazariyasi evolyutsiyasidan uning ikki fundamental tavsifini ajratib koʻrsatish 

mumkin. Klasterlar, avvalo, shu tarmoq ichidagi raqobatga mahalliy va jahon bozorlarida 

bardosh beradi. Iqtisodiyotni innovatsion taraqqiy ettirishda, ayniqsa, iqtisodiy rivojlanishning 

anʼanaviy usullari yetarli darajada foyda bera olmayotgan hozirgi davrda klaster nazariyasini 

amaliyotga tatbiq etish eng maqbul yoʻl hisoblanadi. Klasterlashtirishni korxonalar innovatsion 

faoliyatini tezlashtirish asosida raqobatbardoshligini oshirish va ularning global raqobatning 

kuchli taʼsiriga qarshi turishdagi milliy va mintaqaviy rivojlanish talablariga toʻla javob 

beradigan yangi iqtisodiy tizim deb ham qarash mumkin. 

“Klaster” nazariyasining asosi boʻlib, Alfred Marshallning XIX asr oxirida yozilgan 

“Iqtisodiyot prinsiplari” nomli asarida (1890-y.) ixtisoslashgan sohalarning alohida hududlarda 

uygʻunlashishi toʻgʻrisidagi fikr-mulohazalari hisoblanadi [4]. Uning ilmiy xulosalari boʻyicha 

ixtisoslashgan faoliyat yurituvchi subyektlarning hududiy uygʻunlashuvi quyidagilardir: 

- malakaviy mehnat resurslarining borligi; 

- taʼminotchi va qoʻshimcha sohalarning oʻsishi; 

- har xil firmalarni ishlab chiqarish jarayonining turli boʻgʻinlariga ixtisoslashuvining 

mavjudligiga asoslanganligi. 

“Klaster” nazariyasini oʻrganish jahon hamjamiyatida tez surʼatlarda oʻsib bormoqda va 

uni amaliyotda qoʻllash esa milliy va mintaqaviy iqtisodiy rivojlanishning asosiy yoʻnalishiga 

aylanmoqda. 

Tahlil va natijalar. Respublikamiz hududlarida keng turdagi sifatli mahsulotlari ishlab 

chiqarilishini tashkil etish, uning ishlab chiqarilishini mahalliylashtirishni chuqurlashtirish, 

shuningdek, mahalliy ishlab chiqaruvchilarning eksport salohiyatini oshirishga qaratilgan 

kompleks chora-tadbirlar amalga oshirilmoqda. Bu borada Oʻzbekiston Respublikasi Vazirlar 

Mahkamasining 2018-yil 25-yanvardagi “Paxta-toʻqimachilik ishlab chiqarishini tashkil 

etishning zamonaviy shakllarini joriy etish chora-tadbirlari toʻgʻrisida”gi 53-sonli Qarori [1] va 

2018-yil 31-martdagi “Paxta-toʻqimachilik ishlab chiqarishlari va klasterlari faoliyatini tashkil 

etish boʻyicha qoʻshimcha chora-tadbirlar toʻgʻrisida”gi 253-sonli Qarori [2] huquqiy bazasi 

shakllantirildi. Qarorlardan koʻzlangan asosiy maqsad paxta-toʻqimachilik ishlab chiqarishi 

tashkilotchilari yer, suv va boshqa resurslardan samarali hamda oqilona foydalanishi, 

hosildorlikni oshirishidan iborat edi.  

Soʻnggi yillarda mamlakatimiz sanoat salohiyatini mustahkamlash va hududlarni 

kompleks rivojlantirish, shahar va viloyatlarda yangi ishlab chiqarishlarni tashkil etish hisobiga 

aholini ish bilan band qilishni kengaytirishga qaratilgan kompleks chora-tadbirlar qabul qilindi 

va amalga oshirildi. Natijada, sanoat mahsulotlari ishlab chiqarish hajmi 23 foizga, shu 

jumladan elektrotexnika, toʻqimachilik, charm-poyabzal, oziq-ovqat, farmatsevtika, zargarlik 

sanoati, qurilish materiallari, mebel, uy-roʻzgʻor buyumlari va boshqa isteʼmol mollari ishlab 

chiqarish singari sanoatning hududlarda jadal rivojlanayotgan tarmoqlari 1,3 barobardan 

koʻproq oʻsdi. Xususan, keramzit, silikat qumi, shisha xom ashyosi, qurilish va qoplama 

toshlarga ega oʻrganilgan konlarning yarmidan koʻpi oʻzlashtirilmay qolmoqda. Natijada, 

sanitariya-texnik vositalar boʻyicha mahalliy ishlab chiqarish ichki bozorning faqat 40 foizini, 

gazbeton bloklar — 51 foizini, lok-boʻyoq mahsulotlari — 65 foizini, qurilish oynalari — 70 

foizini, devor gulqogʻozlari — 30 foizini tashkil etmoqda. 

Tarmoq va hududlarning oʻzaro hamkorligini oshirish maqsadida masʼul ishchi guruh 

tuzilib, korxonalar muammolarini hal qilish va qoʻshimcha zaxiralarni safarbar etish orqali 

sanoat ishlab chiqarish hajmini oshirish lozim. Buning uchun esa hududiy sanoat klasterlarini 

tuzib, vakolatli davlat organini tashkil etish lozim hamda ushbu organning vazifalari 

quyidagilardan iborat boʻladi [9]: 

- hududiy sanoat klasterlarning faoliyat koʻrsatishini va ularni rivojlantirishni tashkil 

etish sohasidagi davlat siyosatini amalga oshiradi; 

- hududiy sanoat klasterlarning faoliyat koʻrsatishini va ularni rivojlantirishni tashkil 

etish sohasidagi normativ-huquqiy hujjatlar loyihalarini ishlab chiqadi; 

- hududiy sanoat klasterlarning faoliyat koʻrsatish samaradorligini baholash 

uslubiyotini ishlab chiqadi va tasdiqlaydi; 

- investitsiya loyihalarini amalga oshirishning har bir bosqichida investorlarning, 

hududiy sanoat klasterlar ishtirokchilarining hamda tegishli vazirliklar, davlat qoʻmitalari va 

idoralarning oʻzaro hamkorligini tashkil etadi; 

- investitsiya loyihalarini amalga oshirish bilan bogʻliq boʻlgan, shu jumladan mavjud 

byurokratik toʻsiqlarni olib tashlash boʻyicha tashkiliy masalalarni hal etishga doir ishlarni 

tashkil etadi; 

- hududiy sanoat klasterlar hududida investitsiya loyihalarining roʻyobga chiqarilish 

jarayoni monitoringini amalga oshiradi; 

- hududiy sanoat klasterlar direksiyasining va ishtirokchilarining faoliyati 

samaradorligini baholashdan oʻtkazadi; 

- hududiy sanoat klasterlarning faoliyat koʻrsatishini va ularni rivojlantirishni tashkil 

etish masalalari boʻyicha Oʻzbekiston Respublikasi Prezidentining va Oʻzbekiston Respublikasi 

Vazirlar Mahkamasining qarorlari ijrosini tashkil etadi; 

- hududiy sanoat klasterlarning faoliyat koʻrsatishini va ularni rivojlantirishni tashkil 

etish, shuningdek, hududiy sanoat klasterlar direksiyalarining hamda maʼmuriy 

kengashlarining faoliyatini rivojlantirish masalalari boʻyicha Oʻzbekiston Respublikasi Vazirlar 

Mahkamasiga takliflar kiritadi. 

Bugungi kunda sanoat ishlab chiqarishining rivojlanishi uning ishlab chiqarish, 

infratuzilma va moliyaviy quyi tizimlari dinamikasini muvozanatlashtirishga bogʻliqdir. Tahlil, 

shuningdek, sanoatda mehnat unumdorligini oshiradigan ekzogen tendensiya yoʻqligini 

koʻrsatadi. Sanoat tashkiliy va ishlab chiqarish yaxlitligiga ega emas va mehnat unumdorligini 

tavsiflovchi koʻrsatkichlarning oʻzgarishi asosan bozor tebranishlari bilan bogʻliq boʻladi. Bu 

borada Oʻzbekiston Respublikasida tashkil qilingan klaster soni soʻnggi yillarda koʻpayib 

bormoqda (1-rasm). 

  

1-jadval. 2022-yil 1-yanvarda hududlarda tashkil qilingan klasterlar holati [6] 

Hududlar MIZ KSZ Texno-

park 

Klaster 

O‘zbekiston Respublikasi 21 114 7 415 

Qoraqalpog‘iston Respublikasi 1 11 - 60 

Andijon viloyati 1 2 - 15 

Buxoro viloyati 2 1 1 54 

Jizzax viloyati 2 1 - 32 

Qashqadaryo viloyati - 8 - 34 

Navoiy viloyati 1 1 2 49 

Namangan viloyati 2 26 - 21 

Samarqand viloyati 1 1 - 33 

Surxondaryo viloyati 3 20 - 37 

Sirdaryo viloyati 2 8 - 25 

Toshkent viloyati 4 17 - 20 

Farg‘ona viloyati 1 9 - 10 

Xorazm viloyati 1 1 3 24 

Toshkent shahi - 8 1 1 

Jadvalga asosan, 2022-yil 1-yanvarda ko‘radigan bo‘lsak, 415 tani tashkil qiladi va 

ular tarkibidagi korxonalar soni esa 425 birlikda ega. Shularga asosan, hozirgi davrda 

O‘zbekistonning sanoat siyosatining mohiyati va asosiy jihatlari muhim ahamiyatga ega. 

Uning eng muhim yo‘nalishlari tarmoqning holati va mamlakat iqtisodiyotini 

rivojlantirishdagi o‘rni asosida belgilanadi. Sanoat strategiyasining mazmuni va 

yo‘nalishlari iqtisodiyotning istiqboldagi istiqbollarini tarmoqlarning tizimli birligi sifatida 

ko‘rishga bog‘liq. Muayyan istiqbol uchun sanoatni rivojlantirishning asosi O‘zbekistonning 

istalgan ijtimoiy-iqtisodiy qiyofasini qaror toptirish bo‘lishi kerak. Turli mamlakatlarda 

sanoatning rivojlanish istiqbollari resurslarning mavjudligi, jahon mehnat taqsimotidagi 

roli, ijtimoiy-siyosiy vaziyatga qarab har xil bo‘ladi. Fikrimizcha, klasterlashtirishning 

to‘laqonli rivojlanishi jahonda XX asrning 80-yillariga to‘g‘ri kelsa-da, mamlakatimizda bu 

boradagi ilmiy izlanishlar 2000-yillarda boshlangan bo‘lib, ushbu tizimga o‘tish borasidagi 

amaliy islohotlar Harakatlar strategiyasi asosida amalga oshirila boshlandi. 

Xulosa va takliflar. Hududiy raqobatbardoshlikni rivojlantirishda klasterlar 

quyidagilarni amalga oshirishga xizmat qiladi: 

− xalqaro munosabatlarni yaxshilash. Klasterlar mamlakat darajasida hamda 

hududiy tashqi hamkorlik aloqalarini o‘rnatish va rivojlantirishga xizmat qiladi; 

− klasterlar innovatsion faoliyatni rag‘batlantirish orqali o‘z faoliyati istiqbolini 

belgilaydi. Chunki globallashuv jarayonlarining kuchayishi hududiy, milliy va xalqaro 

raqobatbardoshlikni rivojlantirmoqda; 

− ilmiy-tadqiqot va ilmiy doiralar bilan hamkorlik aloqalarini qo‘lga qo‘yish orqali 

tadqiqot ishlarini rivojlantirish; 

− klaster a’zolari xodimlari ishtirokida seminar va workshoplarni tashkil qilish orqali 

malaka va ko‘nikmalarni rivojlantirish. 

Shuningdek, klasterlar hududiy raqobatbardoshlikni ta’minlash bilan birga bir qator 

quyidagi afzalliklarga ega bo‘ladi: 

− ishlab chiqarish masshtab samarasi; 

− qamrov samarasi; 

− mahsulotlarni umumiy standartlashtirish bilan bog‘liq sinergiya samarasi; 

− innovatsion samara.  

Klasterlar rivojlanishining asosi bu hududdagi tarixiy ishlab chiqarish tuzilmasi 

hisoblanadi. Yirik korxonalar kichik korxonalar bilan ta’minot aloqalarini o‘rnatishga moyil 

bo‘lib, bu ularga iqtisodiy o‘sishga hissa qo‘shadigan yangi texnologiyalarni tezda joriy etish 

imkoniyatini yaratadi. Fikrimizcha, xorijiy mamlakatlar tajribasiga tayangan holda milliy 

xususiyatlarimizga uyg‘un holda Sanoat eksporti klasterlarini tashkil etish orqali sanoat 

mahsulotlari eksportini yanada oshirish hamda raqobat ustunligiga erishish mumkin. 

